
Allannguutissatut siunnersuut 

 

uunga 

 

Uunga siunnersuut: Nalunaaquttap aalajangersarneqarnera pillugu Inatsisartut 

inatsisaata allanngortinneqarneranik Inatsisartut inatsisaat 

 

Aappassaaneerinninnermut Inatsisinut Ataatsimiititaliami amerlanerussuteqartunit 

Demokraatineersunit, Inuit Ataqatigiinneersunit aamma Atassummeersunit 

saqqummiunneqartoq. 

 

 

§ 1-imut 

 

1. § 1, nr. 1 imatut oqaasertalerneqassaaq: 

” 1.  § 1, imm. 1-2 imatut oqaasertalerneqassapput: 

”    Kalaallit Nunaannut nalunaaquttap nalinginnaasup nalunaaquttamut malitassaq aamma 

nalunaaquttat ingerlaqatigiiffiat UTC-3 malippaa. 

  Imm. 2.  Sumiiffinni erseqqinnerusumik taaneqartuni allani nalunaaquttat ingerlaqatigiiffiat 

alla imm. 1-imi aalajangersarneqartunit allaanerusoq malinneqassasoq pillugu 

maleruagassanik Naalakkersuisut aalajangersaasinnaapput.”” 

 

2. § 1, nr. 1-ip kingornanut normutut nutaatut ilanngunneqassaaq: 

”2.  § 1, imm. 3 imatut oqaasertalerneqassaaq: 

”  Imm. 3.  Danmarkshavnimi sakkutooqarfeqarfinnilu, ilaatigut Pituffik Space Basemi 

aasaanerani nalunaaqutaq pillugu malittarisassanik Naalakkersuisut 

aalajangersaasinnaapput.”” 

 

 

§ 2-mut 

 

3. § 2 imatut oqaasertalerneqassaaq: 

”§ 2 

 

Inatsisartut inatsisaat una ulloq 1. januar 2027 atuutilissaaq, taamaattorli imm. 2 takujuk. 

  Imm. 2.  § 1, nr. 1 ulloq 25. marts 2028, nal. 23.00 atuutilissaaq.” 

Siunnersuummut nassuiaatit 

 

Nalinginnaasumik nassuiaatit 

 

 

Allannguutissatut siunnersuutikkut nalunaaquttamut malitassamut aamma nalunaaquttat 

ingerlaqatigiiffiannut UTC – 3-mut ikaarsaariarnissap aasaaneranilu nalunaaquttap 

atuukkunnaarsinneqarnissaata qaqugu pinissaat pillugit inatsisissatut siunnersuummi 

aalajangersakkat allanngortinneqarput. 

 

Allannguutissatut siunnersuutip taamaalilluni malitsigissavaa aasaanerani 

nalunaaqutaqartarneranik aaqqissuussinerup ulloq 1. januar 2027 atuukkunnaarsinneqarnera 

Kalaallit Nunaatalu ulloq 25. marts 2028, nal. 23.00 nalunaaquttamut malitassamut 

nalunaaquttallu ingerlaqatigiiffiannut UTC – 3-mut ikaarsaariarnera. 

 

Danmarkshavnimi aamma Pituffik Space Basemi aasaanerani nalunaaqutaq pillugu 

malittarisassanik Naalakkersuisut aalajangersaasinnaanerannut inatsisissatut siunnersuummi 

piginnaatitsissut attatiinnarneqarpoq, annertusineqarlunili sakkutooqarfeqarfinnut allanut 

pilersinneqarsinnaasunut aamma atuuttussanngorlugu. 

 

Inatsisinut Ataatsimiititaliap aappassaaneerinninnermut ilassutitut isumaliutissiissutaa 

allatigut innersuussutigineqarpoq. 

 

 

 

Allannguutissatut siunnersuummi aalajangersakkanut ataasiakkaanut nassuiaatit. 

 

 

Nr. 1-imut 

 

Inatsisartut inatsisaani § 1, imm. 1-2-mi oqaasertaliornerit allannguutissatut siunnersuummi 

allannguuteqartinnagit attatiinnarneqarput. 

 

Inatsisartut inatsisaanni § 1, imm. 3 allannguutissatut siunnersuummi § 1, imm. 2-mi 

oqaasertalerneqarpoq. Taamatut immikkoortitsisoqarpoq nalunaaquttamut malitassamut 

nalunaaquttallu ingerlataqatigiiffiannut allamut ikaarsaariarnissaq pillugu § 1, imm. 1-2-mi 

aalajangersakkat aammalu aasaanerani nalunaaquttap nalinginnaasup 

atuukkunnaarsinneqarnissaa pillugu § 1, imm. 3-mi aalajangersakkap piffissat 

atuutilerfissaasa assigiinngissinnaanerat periarfissinniarlugu. 

Nr. 2-mut 

 

Danmarkshavnimi aamma Pituffik Space Basemi aasaanerani nalunaaqutaq pillugu 

malittarisassanik Naalakkersuisut aalajangersaasinnaanerannut inatsisissatut siunnersuummi 

piginnaatitsissut allannguutissatut siunnersuummi attatiinnarneqarpoq, piginnaatitsissulli 

annertusineqarluni sakkutooqarfeqarfinnut allanut pilersinneqarsinnaasunut aamma 

atuuttussanngorlugu. 

 

Piginnaatitsissutip oqaasertaliornera malillugu Naalakkersuisut Kalaallit Nunaata ilaani 

sumiiffinnut allanut imaluunniit Kalaallit Nunaannut tamarmut aasaanerani nalunaaqutaq 

atuuttussaq pillugu malittarisassanik aalajangersaasinnaassanngillat. Tamatuma 

malitsigissavaa aasaanerani nalunaaqutaqartarneranik aaqqissuussinerup Namminersorlutik 

Oqartussat nalunaarutaanni nr. 15-imi, 27. marts 2024-meersumi aalajangersarneqartup 

atuukkunnaarsinneqarnera. 

 

Nr. 3-mut 

 

Imm. 1-imut 

Allannguutissatut siunnersuutip malitsigissavaa aasaanerani nalunaaquttap 

atuukkunnaarsinneqarnissaata 1. januar 2027-mi atuutilernera. 

 

Taamaalilluni 2027-mut tunngatillugu nalunaaqutaq arfininngornermi ulloq 27. marts nal. 

23.00 nalunaaquttap akunneranik ataatsimik siuartinneqassanngilaq aammalu sapaammi ulloq 

31. oktober nal. 00.00 nalunaaquttap akunneranik ataatsimik aamma kinguartinneqassanani.  

 

Imm. 2-mut 

Allannguutissatut siunnersuutip malitsigissavaa Kalaallit Nunaat ulloq 25. marts 2028-mi nal. 

23.00 nalunaaquttamut malitassamut aamma nalunaaquttat ingerlaqatigiiffiat UTC-3-mut 

ikaarsaariarnera. 

 

Nalunaaquttamut malitassamut aamma nalunaaquttat ingerlaqatigiffiat UTC-3-mut 

ikaarsaariarnermi nalunaaqutaq nalunaaquttap akunneranik ataatsimik kinguartinneqassaaq. 

 

Piffissaliunneqartoq EU-mi aasaanerani nalunaaquttamut ikaarsaariartoqarnera ilutigalugu 

pissaaq aammalu Kalaallit Nunaanni suliffeqarfiit nunani tamalaani niueqatigisartagaannut 

ikaarsaariarnermi akornutaasinnaasut annikinnerpaaffianniitinneqarnissaat siunertaralugu 

toqqarneqarluni. 

 

Namminersorlutik Oqartussat nalunaarutaata nr. 15-ip, 27. marts 2024-meersup 

atuukkunnaarsinneqarnissaa pillugu inatsisissatut siunnersuummi aalajangersagaq 

pisariaqanngitsutut isigineqarpoq, taamaattumillu allannguutissatut siunnersuummi 

ilanngunneqarnani. Nalunaarutip inatsisitigut tunngavigisani inatsisartut inatsisaata 1. januar 

2027-mi atuutilersinneqarneratigut annaassavaa, taamaalillunilu ingerlaannartumik 

atuukkunnaassalluni.  


